ZEFANAIA

B

ISI'1

Okwu Jehova nke ruru Zefanaia nwa Kushi, nwa Gedalaia, nwa Amaraia, hwa Hezekaia,
nti, n'ubochi Josaia nwa Emon, bu eze Juda.

2 M'gékpochapusi ihe nile n'elu uwa; o bu ihe si n'onu Jehova puta.

3 M'gekpochapu madu na anumanu; M'gékpochapu anu-ufe nke elu-igwe, na azu nke oké
osimiri, na ihe-isu-ngongo nile, ha na ndi némebi iwu; M'gébipu kwa madu n'elu uwa; o bu
ihe si n'onu Jehova puta.

4 M'géseti kwa akam imegide Juda, na imegide ndi nile bi na Jerusalem; M'gébipu kwa ndi
Beal foduru n'ebe a, na aha ndi-nchu-aja arusi, ha na ndi-nchu-aja nile;

° pa ndi nakpo isi ala nye usu ihe nile di n'elu-igwe n'elu-ulo nile; na ndi nakpo isi ala, ndi
nanuru Jehova iyi, ndi ji kwa Malkam anu iyi;

6 na ndi si n'iso Jehova laghachi azu; na ndi nachoghi Jehova, najughi kwa ase Ya.

7 Dere du n'iru Onye-nwe-ayi Jehova: n'ihi na ubochi Jehova di nso: n'ihi na Jehova
edoziwo aja, O dowo ndi O kporo oriri nso.

8 O géru kwa, n'ubochi aja Jehova, na M'géji nmehie ndi-isi, ji kwa nmehie umu eze, ji
kwa nmehie ndi nile néyi uwe ala 0zo, leta ha.

9 M'géji kwa nmehie onye 0 bula nke namabiga nbata-uzo leta ya n'ubochi ahu, b ndi
némeju ulo ndi-nwe-ha n'ihe-ike na aghugho.

10O géru kwa, n'ubochi ahu, (o bu ihe si n'onu Jehova puta), na olu iti-nkpu gési n'‘onu-
uzo-ama azu da, ya na ikwasi-akwa-ike site n'obodo nke-abua, na oké ntiwa site n‘'ugwu
nta nile.

I Kwasienu akwa ike, unu ndi bi na Maktesh, n'ihi na ndi Kenean nile alawo n'iyi:
ebipuwo ndi nile eboro gla-ocha.

12 O géru kwa, na mbe ahu, na M'gachiri oriona chosie ike nime Jerusalem; M'géji kwa
nmehie ndikom ahu ndi raruru araru n'idi ka manya-vine doro edo leta ha, ndi nasi n'obi-
ha, Jehova agaghi-eme ezi ihe, O gaghi-eme kwa ihe 0jo.

13 Aku-ha gagho kwa ihe apunaraworo ha, ulo nile ha gagho kwa ebe toboro n'efu: e, ha
géwu ulo, ma ha agaghi-ebi nime ha; ha gaku kwa ubi-vine, ma ha agaghi-anu manya-
vine-ha.

14 Oké ubochi Jehova di nso, o di nso, 0 néme kwa ngwa nke-uku: ge nti olu ubochi
Jehova; dike néti nkpu di ilu n'ebe ahu.

15 Ubochi nrubiga-6ké nke iwe ka ubochi ahu bu, ubochi ahuhu na nkpabu, ubochi nke
ime nkponkpo-ebe na itoboro n'efu, ubochi ochichiri na oké nbachi, ubochi igwe-oji na oké
ochichiri,

16 ubochi opi-ike na iti-nkpu agha, imegide obodo nile ewusiri ike, na imegide ulo-nkuku



nile di elu.

17 M'géme kwa ka nkpa kpa madu, ha ewe jegharia dika ndi-isi, n'ihi na 0 bu Jehova ka
ha mehieworo megide: agawusi kwa gbara-ha dika aja, wusi kwa anu-aru-ha dika nsi.

18 Qla-ocha-ha ma-obu ola-edo-ha agaghi-enwe ike inaputa ha anaputa n'ubochi nrubiga-
O0ké nke iwe Jehova; ma agéji oku nke ekworo-Ya ripia ala-ha nile: n'ihi na ngwusi, nke bu
nani obi-olulo-miri, ka © géme ka ndi nile bi n'ala nka gwusia.

ISI 2

Chikotanu onwe-unu, e, chikota dika ahihia-gka, unu mba nke nénweghi ihere;

2 tutu ukpuru amuputa nwa, (ubochi agabigawo dika ibobo-oka), mbe onuma nke iwe
Jehova akabiakwasighi unu, mbe ubochi iwe Jehova akabiakwasighi unu.

3 Chonu Jehova, unu nile ndi di ume-ala n'obi bi n'uwa, ndi luworo ihe O kpere n'ikpe;
chonu ezi omume, chonu ume-ala-n'obi: eleghi anya agézobe unu n'ubochi iwe Jehova.

4 N'ihi na Geza gabu ebe arapuru arapu, Ashkelon gagho kwa ebe toboro n'efu: Ashdod,
n'etiti-ehihie ka agachupu ya, agéropu kwa Ekron.

> Ahuhu diri ndi bi n'akuku oké osimiri, b mba ndi Keret! Okwu Jehova némegide unu,
Kenean, ala ndi Filistia; M'géme kwa ka i la n'iyi ghara inwe onye-obibi.

6 Akuku oké osimiri gabu kwa ebe-obibi ebe-obibi, b ulo nta nke ndi-ozlizu-aturu na
ogige igwe ewu na aturu.

7 Akuku oké osimiri gabu-kwa-ra ndi ulo Juda foduru; n'elu ha ka ha gazu igwé ewu na
aturu-ha: n'ulo nile nke Ashkelon ka ha gamakpu amakpu n'anyasi; n'ihi na Jehova, bu
Chineke-ha, géleta ha, me ka ndi-ha adotara n'agha lata.

8 Anuwom ita-uta Moab, na nkwulu nile nke umu Amon, nke ha jiworo ta ndim uta, me
onwe-ha uku megide 6ké-ala-ha.

9 N'ihi nka, Mu onwem nadi ndu, (o bu ihe si n'onu Jehova nke usu nile nke ndi-agha, bu
Chineke nke Israel, puta), n'ezie Moab gadi ka Sodom, umu Amon gadi kwa ka Gomora,
ihe-onwunwe nke akuba, na olulu-nnu, na ebe toboro n'efu rue mbe ebighi-ebi: ndim
foduru galuta ihe-ha n'agha, ndi mbam foduru géketa kwa ha.

10 Nka ka ha génwe n'ihi npako-ha, n'ihi na ha atawo ndi Jehova nke usu nile nke ndi-
agha uta, me onwe-ha uku imegide ha.

I Onye di egwu ka Jehova gabu n'imegide ha: n'ihi na O géme ka chi nile nke uwa ta aru;
madu gakpo kwa isi ala nye Ya, onye 0 bula site n‘'ongdu-ya, bu agwe-etiti nile nke mba
nile.

12 Unu onwe-unu kwa, bl ndi Etiopia, ndi mma-agham buru ebu ka ha bu.

13 O géseti kwa aka-Ya imegide Ugwu, me ka Asiria la n'iyi; O géme kwa ka Nineve gho
ebe toboro n'efu, ala kporo nku dika ozara.

14 Jgwe anumanu di iche iche gamakpu amakpu n'etiti ya, anu-ohia nile nke mba nile: ma
okwolo ma ebinta gano onodu-abali n'isi-ogidi-ya nile: ge nti olu-ha nabu abu nime
window; ime-nkpotu na nbata-uzo: n'ihi na ebe eji osisi cedar wu ka O babaworo oto.

15 Nka bu obodo ahu nke nanuri onu-agha, nke nano na ntukwasi-obi, nke nasi n'obi-ya,
Mu onwem no, o dighi kwa otu efu 0zo di ma ewezuga nani mu onwem: le otd 0 ghoworo
ebe toboro n'efu, ebe-nmakpu diri anu-ohia! onye o bula nke nagabiga n'akuku ya gama
0so0, fegharia aka-ya.

ISI 3



Ahuhu diri obodo nke nénupu isi, nke ruwo-kwa-ra ard, obodo ahu nke néme ihe-ike!

2 Q geghi nti olu Chineke; 0 naraghi ido-aka-na-nti; Jehova ka o natukwasighi obi;
Chineke-ya ka 0 nabiakuteghi nso.

3 Ndi-isi-ya n'etiti ya bu odum nabo uja; ndi-ikpe-ya bu anu-ohia wolf nke anyasi; ha
ekpechaghi okpukpu n'ututu.

4 Ndi-amuma-ya bu ndi obi-ha nadighi n'otli ebe, ndi-nghobu: ndi-nchu-aja-ya emewo ka
ihe nso ghara idi nso, ha emewo iwu ihe-ike.

5 Jehova bu onye ezi omume n'etiti ya; O dighi-eme ajo omume; kwa-ututu ka O néme ka
ikpé-Ya puta ihe, o dighi mbe O nadighi; ma onye ajo omume adighi-ama ihere.

6 Ebipuwom mba di iche iche, ulo-nkuku nile ha toboro n'efu; emewom ka ézi nile ha buru
nkponkpo-ebe, onye-ngabiga we ghara idi: emebisiwo obodo nile ha, onye ¢ bula we
ghara idi, ha we ghara inwe onye-obibi.

7 Asirim, N'ezie i gatu egwum, i ganara ido-aka-na-nti; ewe ghara ibipu ebe-obibi-ya, dika
ihe nile si di nke M'jiworo leta ya: ma otl o di, ha biliri n'isi-ututu, bibie omume nile ha.

8 N'ihi nka cherenum, (o bu ihe si n'onu Jehova puta), cherenu ubochi mbe M'gébili oto
ikwata ihe: n'ihi na ikpém bu ime ka mba nile zukota, ka M'we chikota ala-eze nile, iwusa
ha oké iwem, bd onuma nile nke iwem; n'ihi na agéji oku nke ekworom ripia uwa nka nile.

9 N'ihi na mbe ahu ka M'gabanwere ndi nile di iche iche ebubere-onu di ocha, ka ha nile
we kpokue aha Jehova, ifé Ya n'otu ubd.

10 Sijte n'ofé osimiri nile nke Etiopia ka ndi-aririom, b ada ndim achusara achusa, géburu
onyinye-inata-iru-omam.

I N'ubochi ahu ka ihere omume-gi nile nagaghi-eme gi, bl nke i jiworo jehie megidem:
n'ihi na mbe ahu ka M'géwezuga n'etiti gi ndi-gi nanuri onu-agha nime npako, i gaghi-adi
kwa npako 0zo n'ugwu nsom.

12 M'géme kwa ka otli ndi ewedara n'ala nke nénweghi kwa ike fodu n'etiti gi, ha gababa
kwa n'aha Jehova.

13 Ndi Israel foduru agaghi-eme ajo omume, ha agaghi-ekwu kwa okwu-agha; agaghi-ahu
kwa ire aghugho n'onu-ha: n'ihi na ndi ahu gazt onwe-ha makpu kwa amakpu dika aturu,
14 Tie nkpu onu, gi ada Zaion; tie nkpu, gi Israel; nuria, were obi nile nuria onu-agha, gi
ada Jerusalem.

15 Jehova ewezugawo ikpé-gi nile, O chughachiwo onye-iro-gi: Eze Israel, ba Jehova, no
n'etiti gi: i gaghi-atu egwu ihe 0jo 0zo.

16 N'ubochi ahu ka agasi Jerusalem, Atula egwu: gi Zaion, ekwela ka aka-gi abua kuda.
17 Jehova, bu Chineke-gi, no n'etiti gi, O bu dike nke nazoputa: O géji onu nwe obi-uto
n‘aru gi, O gedere du n'ihu-n'anya-Ya, QO géji iti-nkpu-onu teghari egwu onu n‘aru gi.

18 Ndi 0 néwuta n'ihi mbe akara aka ka M'géme ka ha zukota, bt ndi sitere na gi: bd
obodo nke ibu eboro ya bu ita-uta.

19 e, M'ganémeso ndi ahu nile, bt ndi néweda gi n'ala, na mbe ahu: M'gazoputa kwa
nwanyi ahu nke néje nsukwara-achi, o0 bu kwa nwanyi nke achupuru achupu ka
M'gachikota; M'géme kwa ka ha gho otuto, gho kwa aha, ba ndi ihere-ha di n'uwa nka nile.
20 Na mbe ahu ka M'géme ka unu bata, o bu kwa na mbe ahu ka M'gachikota unu: n'ihi na
M'géme ka unu gho aha, gho kwa otuto n'etiti ndi nile di iche iche nke uwa, mbe M'géme
ka ndi-unu adotara n'agha lata n'anya-unu, ka Jehova siri.

